Gid sou aksyon Ajan Fòs Lòd Gouvènman an (ICE), ansanm ak limit ki gen pou wè ak espas ki pa piblik epi enfòmasyon yo
Inivèsite a bay gid pou anplwaye inivèsite yo konsènan sitiyasyon kote ajan fòs lòd gouvènman an, tankou Sèvis Imigrasyon ak Ladwàn (Immigration and Customs Enforcement, ICE) Etazini ak Biwo Enspektè Jeneral (Office of Inspector General) Etazini, ta mande aksè nan Inivèsite a nan zòn ki pa piblik yo, ak dosye oswa lòt enfòmasyon. Espas ki pa piblik yo gen ladan yo, san li pa limite ak yo, biwo prive, rezidans inivèsitè, sal klas pandan gen kou, zòn ki gen aksè limite ak kat mayetik, pòt ki vewouye oswa rantre a sou siveyans, vestyè, laboratwa, kuizin ak zòn pou prepare manje, zòn antretyen ak depo.
Si ajan fòs lòd gouvènman yo mande pou gen aksè ak zòn ki pa piblik yo, ak dosye yo oswa lòt enfòmasyon yo, tanpri, suiv pwotokòl sa yo:
1. Pa di anyen oswa fè anyen ki kapab parèt tankou nou refize kolabore, epi pa entèfere oswa anpeche ajan yo fè travay yo.
2. Mande ajan yo rete tann nan yon zòn piblik epi eksplike yo ou pral kontakte reprezantan Inivèsite a ki kapab ede yo. Pa envite yo antre oswa pa bay konsantman pou yo antre nan zòn ki pa piblik nan Inivèsite a.
3. Rele Depatman Lapolis Inivèsite a (University’s Police Department, UMPD) nan (301) 405-3555 (oswa, nan ka ijans, 911) epi Biwo Konsèy Jeneral la (Office of General Counsel, OGC) nan (301) 405-4945. Yo kapab bay konsèy epi egzamine nenpòt manda, sitasyon pou prezante, oswa lòt dokiman ajan yo kapab prezante. Si sa posib, fè UMPD ak OGC konnen non ajan ki anchèf la ak ajans li an, epi nenpòt enfòmasyon ou genyen konsènan objektif demann lan oswa vizit la.
4. Pa bay okenn enfòmasyon pèsonèl, konfidansyèl oswa ki sansib, tankou, san se pa sa sèlman, non, adrès, oswa estati imigrasyon, san w pa kontakte OGC anvan. OGC ap bay pwennvi li sou enfòmasyon yo kapab pibliye yo.
5. Si yo lonje yon asiyasyon pou prezante oswa yon manda ba ou, mande ajan yo pou yo ret tann nan yon zòn piblik pandan w ap kontakte UMPD ak OGC a pou ede yo, epi di yo ou pa gen otorizasyon pou aksepte sèvis yon asiyasyon pou prezante oswa manda nan non Inivèsite a oswa nenpòt lòt moun nan.
6. Si ajan yo ap eseye antre nan zòn ki pa piblik, di yo: “Mwen pa gen otorizasyon pou kite nou antre, men, mwen pral rele UMPD pou ede nou.” Si ajan yo antre nan zòn ki pa piblik san w pa bay konsantman pou sa, rele UMPD ak OGC, epi fè sipèvizè w la konn sa. Nan okenn sikonstans, ou pa dwe eseye anpeche ajan yo fè travay yo, fizikman.
Tanpri, pataje enfòmasyon sa yo ak anplwaye yo, sitou ekip ki an kontak ak piblik la, pou nou gen asirans yo pare pou reyaji yon fason ki apwopriye toutpandan yo respekte lalwa.
Si w gen nenpòt kesyon, tanpri, kontakte OGC nan ogc@umd.edu oswa (301) 405-4945
